
Mandrivany, Ranomafana – Alakamisy, 29 janoary 2026
Dingana lehibe no vita androany. Tanteraka ny fitokanana tamin’ny fomba ofisialy ny Tetezana Mandrivany. Fanamby lehibe no napetraka ka izao vita soamantsara izao izany. Fokontany iray 12 Km miala ny tanànan’i Ranomafana no misy azy, Kaominina Kelilalina, Distrikan’Ii Fifanadiana. Isan’ny mandrafitra ny faritra manodidina ny Valanjavaboahary Ranomafana. 
Tao anatin’ny fifaliana tanteraka no nandraisan’ny mponina ity tetezana vaovao naorin’ny Madagascar National Parks ity, izay manamarika ny fahavononan’ny mpitantana hanatsara ny fari-piainan’ireofiainan’ireo mponina monina manodidina ny Valanjavaboahary ary indrindra hanala nhy fahasahiranana amin’ny fifamezivezena eo an-toerana sy ny fifandraisan’ny fokontany manodidina. Marihana moa fa 9000 latsaka kely eo ny mponina misitraka tombon-tsoa amin’ny fampiasana ity fotodrafitrasa ity avy amin’ny fokontany valo (08) voarakitra ao anatin’ny kaominina Kelilalina sy Tsaratanana. 
Tonga nanome voninahitra ny solontenam-panjakana 
Nanjary manan-danjaHenikaja sy henimboninahitra ny hetsika tamin’ny fahatongavan’Andriamatoa Minisitry ny Tontolo Iainana sy ny Fandrosoana Lovainjafy, niaraka tamin’ny Tale Jeneralin’ny Madagascar National Parks, ny Solombavam-bahoaka,  sy ireo manam-pahefana isan-tsokajiny ary ireo Ampanjaka eo an-toerana. Nambaran’Andriamatoa Sefo Fokontany moa fa sambany no nandray Minisitra sy ny Tale Jeneralin’ny Valanjavaboahary ny tanànan’i Mandrivany ka tena velom-bolo tokoa ny mponina. Nisy araka izany ny kabary nifandimbiasana nataon’ireo manam-pahefana sy ny olobe tao an-tanàna. 
Vokatry ny fangatahana nataon’Andriamatoa Solombavam-bahoaka voafidy teto amin’ny Distrikan’Ifanadiana moa ny fananganana ity fotodrafitrasa ity satria nilaza izy fa tena maro ny loza nateraky ny fahasimban’io tetezana io rehefa nidinika tamin’ny Tale Jeneralin’ny Madagascar National Parks ny tenany. Nitady ny fomba rehetra ny teo anivon’ny Madagascar National Parks tamin’ny fitadiavana n y hevitra sy ny famatsiam-bola nahafahana nanantanteraka ity vina ity. Ary nambaran’ny Tale Jeneraly fa manaja ny fenitra ara-teknika tsara ity tetezana vita ity ka inoana fa hanala ny fahasahiranan’ny mponina ary handrisika hanampy azy ireo hanatsara ny velompony. Koa rehefa mihatsara ny fari-piainana dia antenaina fa hiamafy ihany koa ny finiavana hiaro ny Valanjavaboahary. 
Naneho fisaorana Andriamatoa Solombavambahoaka nandritran’ny lahateniny ary nanamarika izy fa handray ny andraikiny manoloana ny fiarovana ny Valanjavaboahary sy hiaro ny tombo--tsoan’ny mponina. Manantena hatrany ny hitohizan’ny fiaraha-miasa  mba hampandrosoana ny tontolo ambanivohitra. 
Ravoravo Andriamatoa Ministra nihaona tamin’ireto vahoaka marobe indrindra moa ireo mpianatra nanatrika ity lanonana ity. Nanentana izy ny hanamafisana ny fampianarana ny ankizy ary hampianatra azy ireo ny amin’ny fikajiana ny tontolo iainana sy ny hananana toe-tsaina tia mandray andraikitra dieny izao. Nilaza ihany koa izy fa ny ala no maha Tanala ny Tanala ka andraikitry ny mponina eny ifotony ny mamerina indray ny hasin’ny tany sy ny fahiziany mba ho rakotra ala indray. 
Miaro ny Valanjavaboahary ho an’ny fampandrosoana Lovainjafy
Notapatapahina teo anatrehan’ireo vahoaka feno hafaliana ny kofehy famantarana ny fitokanana ary nanolotra tso-drano feno fankasitrahana sy firarian-tsoa ny olobe teo an-tanàna. NotTolorana fankasitrahana ihany koa ny mponin’i Mandrivany izay tsy nikely soroka nanampy tamin’ny  fa nanao “asa tagnamaro” nikarakarana ny fananganana ny tetezana. Araka ny nambaran’ny Tale Jeneralin’ny Madagascar National Parks : « Ity tetezana ity dia mariky ny fiarovana ny tontolo iainana,  mitondra tombon-tsoa ho an’ny maha-olona amin’ny alalan’ny fanamorana ny andavanandrom-piainan’ny mponina eto Mandrivany.  ary ankasitrahanaHirariana hatrany ny fifanekena eo amintsika amin’ny fiaraha-misalahy eo amin’ny fitantanana maharitra ny Valanjavaboahary Ranomafana izay isan’ny harena manan-danja maneran-tany. »

